ԱՄՓՈՓԱԹԵՐԹ
«ԱՆՇԱՐԺ ԳՈՒՅՔԻ ՊԵՏԱԿԱՆ ՌԵԳԻՍՏՐԻ ՊԱՇՏՈՆԱԿԱՆ ԿԱՅՔԷՋԻ ԷԼԵԿՏՐՈՆԱՅԻՆ ՀԱՄԱԿԱՐԳԻ «ԱՆՁՆԱԿԱՆ ԳՐԱՍԵՆՅԱԿ» ԲԱԺՆՈՒՄ ԷԼԵԿՏՐՈՆԱՅԻՆ ԹՎԱՅԻՆ ՍՏՈՐԱԳՐՈՒԹՅԱՄԲ ՍՏՈՐԱԳՐՎԱԾ ՊԱՅՄԱՆԱԳՐԵՐԻ ԼՈՒԾՄԱՆ ՀԱՄԱՐ ԱՆՀՐԱԺԵՇՏ ՀԱՄԱՁԱՅՆԱԳՐԻ ՕՐԻՆԱԿԵԼԻ ՁԵՎԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ էկոնոմիկայի նախարարություն
	25.03.2026 թ.

	
	N 01/8126-2026

	Ի պատասխան Ձեր 2026 թվականի մարտի 25-ի թիվ ՍԹ/5682-2026 գրության՝ «Անշարժ գույքի պետական ռեգիստրի պաշտոնական կայքէջի էլեկտրոնային համակարգի «Անձնական գրասենյակ» բաժնում էլեկտրոնային թվային ստորագրությամբ ստորագրված պայմանագրերի լուծման համար անհրաժեշտ համաձայնագրի օրինակելի ձևը հաստատելու մասին» ՀՀ կառավարության որոշման նախագծի վերաբերյալ հայտնում ենք հետևյալը․
պայմանագրի լուծման օրինակակելի ձևում «Պայմանագրի լուծման կապակցությամբ վաճառողը պարտավորվում է սույն համաձայնագրի ստորագրման պահից ___ աշխատանքային օրվա ընթացքում գնորդին վերադարձնել պայմանագրով վճարված ամբողջ գումարը:» ձևակերպումը նախատեսելու  անհրաժեշտությունը ունի հավելյալ պարզաբանման կարիք՝ նկատի ունենալով այն հանգամանքը, որ բացի առուվաճառքի պայմանագրից, կարող են լուծվել նաև էլեկտորնային կնքված այլ պայմանագրեր, օրինակ վարձակալություն, որի դեպքում կարծում ենք պայմանագրի ամբողջ գումարը վերադարձնելու պարտավորություն, մասնավորապես փաստացի վարձակալության հանձնված ժամանակահատվածի համար, գույքի սեփականատերը չպետք է կրի։
	Չի ընդունվել։
   Հաշվի առնելով այն հանգամանքը, որ ««Գույքի նկատմամբ իրավունքների պետական գրանցման մասին» օրենքում փոփոխություններ և լրացումներ կատարելու մասին» N ՀՕ-412-Ն օրենքով նախատեսված համապատասխան կարգավորումներն ունեն կիրառման կոնկրետ ժամանակահատված և կրում են պիլոտային բնույթ, ներկայումս անշարժ գույքի պետական ռեգիստրի պաշտոնական կայքէջի էլեկտրոնային համակարգի «Անձնական գրասենյակ» բաժնի միջոցով էլեկտրոնային թվային ստորագրությամբ նախատեսվում է միայն անշարժ գույքի առուվաճառքի պայմանագրի օրինակելի ձևի ստորագրում, ուստի համապատասխանաբար միայն այդ պայմանագրի լուծման վերաբերյալ համաձայնագրի օրինակելի ձևի նախատեսում։

	2. ՀՀ ֆինանսների նախարարություն
	16.04.2026 թ.

	
	N 01/11-1/8854-2026

	Դիտողություններ և առաջարկություններ չունի:
	Ընդունվել է։

	3. ՀՀ կենտրոնական բանկ
	06.05.2026թ․

	
	N 15.1-07/427-26

	Դիտողություններ և առաջարկություններ չունի:
	Ընդունվել է։

	4. ՀՀ արդարադատության նախարարություն
	10.04.2026 թ.

	
	N /10.1.3/17969-2026

	1.	Նախագծի նախաբանում «5-րդ մասի դրույթները» բառերն առաջարկվում է փոխարինել «5-րդ մասը» բառերով' նկատի ունենալով, որ որպես Նախագծով ներկայացված իրավական ակտի ընդունման լիազորող նորմ պետք է դիտարկել «Գույքի նկատմամբ իրավունքների պետական գրանցման մասին» օրենքի 49.1-ին հոդվածի 5-րդ մասը:
	Ընդունվել է։
   Նախագծում կատարվել է համապատասխան փոփոխություն։

	2.	 Նախագծով հաստատված Հավելվածով նախատեսվում է «Անշարժ գույքի պետական ռեգիստրի պաշտոնական կայքէջի էլեկտրոնային համակարգի «Անձնական գրասենյակ» բաժնում էլեկտրոնային թվային ստորագրությամբ ստորագրված պայմանագրերի լուծման համաձայնագրի» օրինակելի ձևը: Այս առումով հարկ է նկատել, որ Հավելվածում բացակայում է նշված համաձայնագրի ուժի մեջ մտնելուն վերաբերող դրույթ, ինչը գործնական կիրառման շրջանակներում կարող է առաջացնել իրավական անորոշություն: Հետևաբար, առաջարկվում է Հավելվածով նախատեսել կարգավորում վերոնշյալ համաձայնագրի ուժի մեջ մտնելու ժամկետների վերաբերյալ՝ օրինակ սահմանելով, որ այն ուժի մեջ է մտնում կողմերի կողմից այն ստորագրելու պահից կամ ստորագրման օրվան հաջորղող օրվանից:
   Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6֊րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	



Ընդունվել է։
   Նախագծում կատարվել է համապատասխան փոփոխություն։




Ընդունվել է։



	5. ՀՀ արդարադատության նախարարություն
	13.05.2026 թ.

	
	N /27.4.2/24714-2026

	«Անշարժ գույքի պետական ռեգիստրի պաշտոնական կայքէջի էլեկտրոնային համակարգի «Անձնական գրասենյակ» բաժնում էլեկտրոնային թվային ստորագրությամբ ստորագրված պայմանագրերի լուծման համար անհրաժեշտ համաձայնագրի օրինակելի ձևը հաստատելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք։
	Ընդունվել է։

	6. Փոխվարչապետ Մ. Գրիգորյանի գրասենյակ
	

	
	

	Լուծման համաձայնագրում Գնորդի և Վաճառողի դաշտերում որպես պահանջվող տվյալներ նշված են անձի հաշվառման հասցեն և անձնագրի կամ նույնականացման քարտի տվյալները, որոնց անհրաժեշտությունը չկա, քանի որ անձին նույնականացնելու տեսանկյունից ՀԾՀ-ն և անձի ԱԱՀ-ն բավարար են։ Բացի այդ` համաձայնագիրը ստորագրվում է էլեկտրոնային ստորագրությամբ, ինչն արդեն իսկ երաշխավորում է անձի նույնականացումը։ Տվյալների ցանկում անհրաժեշտ է ներառել միայն անձի ՀԾՀ-ն և ԱԱՀ-ն։
	 Չի ընդունվել։
Համաձայնագրի օրինակելի ձևում առկա Գնորդի և Վաճառողի դաշտերում անձանց հաշվառման հասցեն և անձնագրի կամ նույնականացման քարտի տվյալները լրացվում են ոչ թե որպես Կադաստրի կոմիտեի համար անհրաժեշտ՝ անձանց նույնականացնող տվյալներ, այլ համաձայնագիրը կնքող կողմերի համար տեղեկատվություն՝ հիմքում դնելով այն հանգամանքը, որ նույն համաձայնագիրը, օրինակ, նոտարական վավերացմամբ ստորագրվելու պարագայում այդ դաշտերը պարտադիր ենթակա կլինեին լրացման՝ ընդհանուր քաղաքացիա-իրավական հարաբերությունների կարգավորումների համատեքստում, իսկ անձանց նույնականացումը կատարվելու է «ԵՍ ԵՄ» ազգային նույնականացման համակարգի միջոցով մուտք լինելու միջոցով:


«Անձնական գրասենյակ» մուտք գործելը, անձանց նույնականացումը, ինչպես նաև տվյալների արտացոլումը էլեկտրոնային պայմանագրերում կատարվելու է բացառապես թվային եղանակով, ինքնաշխատ տվյալների ինտեգրմամբ և ոչ՝ փաստաթղթային:

	













Որպես ընդհանուր դիտարկում՝ որոշման նախագծում, ինչպես նաև «Գույքի նկատմամբ իրավունքների պետական գրանցման մասին» օրենքում ավելացված 49․1 և այլ հոդվածներում նշվող «անձնական կաբինետի» գաղափարը չի համապատասխանում ներկայիս թվային ճարտարապետությանը, որը բխում է Հանրային տեղեկությունների մասին օրենքից, քանի որ հիմնված է փաստաթղթահեն իրականության վրա։

